
Har Claude Wiseler
Prasident vun der Chamber

Létzebuerg, den 27. August 2026

Har Prasident,

sou wéi den Artikel 80 vum Chambersreglement et virgesdit, biede mir lech, dés parlamentaresch Fro un
d’Madamm Justizministesch, d’Madamm Ministesch fir Gladichstellung an Diversitéit an un den Har
Inneminister weiderzeleeden.

Rezent Virfall hunn d’Fro vun der Héllefsleeschtung fir Persounen an akuter Gefor nees an de Fokus geréckelt.
Dobdi stellt sech net némmen d’Fro vun der strofrechtlecher Verantwortung bei enger non-assistance a
personne en danger, mee och déi vun eiser gesellschaftlecher Héllefsbereetschaft.

Eng Persoun an Nout déerf net op sech eleng gestallt bleiwen. Zivilcourage, Solidaritéit an d'Bereetschaft,
Héllef ze leeschten oder Héllef ze organiséieren, sinn elementar fir e solidarescht Zesummeliewen.
Glaichzaiteg muss d'Bevélkerung wéssen, wéi si an enger Noutsituatioun konkret a sécher reagéiere kann.
Besonnesch am Kontext vu Gewalt am éffentleche Raum a geschlechtsspezifescher Gewalt stellt sech och
d'Fro, wéi Zeien an Dréttpersoune méi direkt kénnen agebonne ginn.

An deem Kontext stellen mir de Regierungsmembere gar follgend Froen:

- Wéivill Enquéten, Poursuitten a Verurteelunge wéinst non-assistance a personne en danger op Basis
vun den Artikele 410-1 a 410-2 vum Code pénal goufen an de leschten zéng Joren enregistréiert? Ass
an désem Berdich eng bestémmten Entwécklung festzestellen?

- Wéi gétt d’Bevélkerung aktuell iwwer hir Méiglechkeeten a Flichte sensibiliséiert, wann eng Persoun
sech an enger akuter Gefor befénnt? Ginn et Erkenntnisser doriwwer, ob Onsécherheet oder
mangelnd Kenntnisser dozou féieren, datt Zeien net direkt intervenéieren oder Héllef ruffen?

- Wéi eng Recommandatiounen an Informatiounsmaterialie stellen d’Police, de CGDIS oder aner
zoustdnneg Servicer zur Verfligung? Gesait d’Regierung vir, dés Sensibiliséierung ze verstderken an
dobai konkret ze verméttelen, wéi een Héllef leeschte kann, ouni sech selwer oder anerer a Gefor ze
bréngen?

- Gesdit d’Regierung Handlungsbedarf, fir Zivilcourage an der Gesellschaft méi staark ze férderen,
besonnesch och am  Kontext vu geschlechtsspezifescher  Gewalt? Wéi  kénne
Sensibiliséierungsmesuren dozou béidroen, datt Betraffener, dorénner besonnesch vulnerabel Fraen,
méi séier Ennerstétzung kréien?

